
	հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1. 
	ՀՀ ֆինանսների նախարարություն
21.02.2019թ. թիվ 01/27-1/2628-19
	Առաջարկում ենք ՀՀ կառավարության որոշմամբ սահմանել, որ՝

· պատվիրատուն, հիմք ընդունելով «Գնումների մասին» ՀՀ օրենքի 15-րդ հոդվածի 6-րդ մասը, Էյչ Գրուպ ՍՊԸ-ի կողմից առաջարկած տեխնիկական բնութագրով 2785 հատ դյուրակիր համակարգիչի ձեռքբերման նպատակով կազմակերպելու է գնման մրցակցային ընթացակարգ՝ նախահաշվային գինը սահմանելով 289,819,200.0 ՀՀ դրամը (միավոր գինը՝ 104,064.0 ՀՀ դրամ).

· եթե կազմակերպված գնման ընթացակարգի արդյունքում հաղթող ճանաչված մասնակցի գնային առաջարկը՝
- հավասար կամ բարձր կլինի 289,819,200.0 ՀՀ դրամից, ապա Էյչ Գրուպ ՍՊԸ-ի հետ կնքված պայմանագրերում կկատարվեն սույն որոշմամբ նախատեսված փոփոխությունները,

- ցածր կլինի 289,819,200.0 ՀՀ դրամից, ապա Էյչ Գրուպ ՍՊԸ-ն պարտավորվում է ապրանքները մատակարարել հաղթող մասնակցի կողմից առաջարկած գնով:
	Առաջարկությունը ընդունվել է:
	ՀՀ առողջապահության նախարարության և «Էյչ Գրուպ» ՍՊԸ-ի միջև 16.08.2018թ. և 08.10.2018թ. կնքվել են համապատասխանաբար ՀՀ ԱՆ ՀԲՄԱՊՁԲ-2018/34-1 և ՀՀ ԱՆ ՄԱ-ՀԲՄԱՊՁԲ-2018/34-1 ծածկագրերով պայմանագրեր` ընդհանուր թվով 2420 հատ դյուրակիր համակարգիչ, միավորի գինը` 119.760 ՀՀ դրամ: 

Համաձայն վերոնշյալ պայամանագրերի մատակարարման ենթակա դյուրակիր համակարգիչների բազային հաճախականությունը պետք է լինի առնվազն 1,5 ԳՀց, սակայն «Էյչ Գրուպ» ՍՊԸ-ի կողմից առաջարկվում է մատակարարել դյուրակիր համակարգիչներ, որոնց բազային հաճախականությունը 1,1 ԳՀց է, որոնց դիմաց վերջինս առաջարկում է մատակարարել հավելյալ 365 հատ նույն տեխնիկական բնութագիր ունեցող դյուրակիր համակարգիչներ: 

Արդյունքում ստացվում է, որ «Էյչ Գրուպ» ՍՊԸ-ն պատրաստ է մատակարարել 2785 հատ դյուրակիր համակարգիչ, որոնց մեկ միավորի գինը կազմում է 104,064 ՀՀ դրամ, ինչը շուրջ 15%-ով ցածր է սկզբնական գնից:

Մեկ միավորի համար ձևավորված նոր գինը ճշտելու նպատակով ՀՀ առողջապահության նախարարության կողմից կազմակերպվել է դյուրակիր համակարգիչների մատակարարման թիվ ՀՀ ԱՆ ՀԲՄԱՊՁԲ-2019/9 գնման ընթացակարգ, որի արդյունքում մասնակիցների կողմից առաջարկված գները բարձր են եղել 104,064 ՀՀ դրամից (գնման ընթացակարգի արձանագրությունների պատճենները կցվում են):
Սույն կառավարության որոշման նախագծի 1-ին կետի 1-ին ենթակետի ա/ և 1-ին կետի 2-րդ ենթակետի դ/ պարբերություններն առավել հստակեցնելու նպատակով` սույն կառավարության որոշումը խմբագրվել է և ավելացվել են 1-ին կետի 1-ին ենթակետի գ/ և 1-ին կետի 2-րդ ենթակետի է/ պարբերությունները:

	2.
	ՀՀ արդարադատության նախարարություն
29.03.2019թ. թիվ 01/14/6788-19
	1. «Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի /այսուհետ՝ նախագիծ/ անվանման մեջ «2018» թիվն անհրաժեշտ է փոխարինել «2019» թվով:

2. Նախագծի 1-ին կետի 1-ին ենթակետում անհրաժեշտ է նշել իրավական ակտի կրճատ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի պահանջները:

Նույն դիտողությունը վերաբերում է նաև նախագծի 1-ին կետի 2-րդ ենթակետի դրույթներին:

3. Նախագծի 1-ին կետի 1-ին ենթակետի բ/ պարբերությունում  «արտահայտություն» բառն անհրաժեշտ է փոխարինել «բառերը» բառով,  իսկ «արտահայտությամբ» բառն անհրաժեշտ է փոխարինել «բառերով» բառով՝  նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի պահանջները:

Նույն դիտողությունը վերաբերում է նաև նախագծի 1-ին կետի 2-րդ ենթակետի ե/ պարբերության դրույթներին:

4. Նախագծի 1-ին կետի 2-րդ ենթակետի ա/ պարբերությունում «ցուցանիշը» բառը՝ անհրաժեշտ է փոխարինել «թիվը» բառով, իսկ «29,631,34» թվից հետո անհրաժեշտ է լրացնել «թվով» բառը՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի պահանջները:

Նույն դիտողությունը վերաբերում է նաև նախագծի 1-ին կետի 2-րդ ենթակետի բ/  և գ/ պարբերությունների դրույթներին:
	Առաջարկությունը ընդունվել է:
	Կատարվել են համապատասխան փոփոխություններ:

Սույն կառավարության որոշման նախագծի 1-ին կետի 1-ին ենթակետի ա/ և 1-ին կետի 2-րդ ենթակետի դ/ պարբերություններում «ապրիլի 5-ը» բառերը փոխարինվել է «ապրիլի 15-ը» բառերով` հաշվի այն, որ հիշյալ ժամկետում հնարավոր չէ ապահովել նախագծով նախատեսված գործողության իրականացումը: 


ԱՌՈՂՋԱՊԱՀՈՒԹՅԱՆ ՆԱԽԱՐԱՐ  

